
ᑐᓴᖅᑎᑦᑎᔾᔪᑎᖏᑦ
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ

r4fo>mi4 ~NM5t5y~M3i3u4
ᑐᓴᖅᑎᑦᑎᕗᑦ ᔮᓐᓄᐊᕆ 8th 2010−ᖑᓕᖅᐸᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᓇᒃᑯᓕᒫᓄᑦ
ᐅᐸᒃᑕᐅᔪᓐᓇᕐᓗᑎᒃ ᓈᓚᒃᑎᐅᓗᑎᒃ ᑲᑎᒪᑎᑦᓯᓂᐊᕐᒪᑕ ᐃᓱᒪᒃᓴᖅᓯᐅᕈᑕᐅᑎᓪᓗᒍ ᐃᓕᔭᐅᔪᒪᓂᖓ
ᒪᓕᒐᖅᑎᒍᑦ ᑎᑎᕋᖅᑕᐅᒪᕕᖕᒧᑦ ᓇᓄᐃᑦ ᒪᓕᒃᓗᒋᑦ ᑲᓇᑕᐅᑉ ᒐᕙᒪᒃᑯᖏᑕ ᐆᒪᔪᑦ ᐃᓄᐃᓴᓗᐊᕆᐊᖏᓐᓄᑦ
ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᑦ, ᐃᓕᔭᐅᔪᒪᓪᓗᑎᒃ ᑎᑎᕋᖅᑕᐅᒪᕕᖓᓐᓄᑦ "ᓂᕐᔪᑎᑦ ᐱᑐᐃᓐᓇᐅᖏᑦᑐᒃᑯᑦ
ᐃᓱᒫᓗᒍᑕᐅᔪᓄᑦ."
ᐅᓪᓗᖏᑦ ᖃᖓᐅᓂᐊᕐᓂᖏᓪᓗ ᓈᓚᒃᑎᑦᓯᓂᐅᑉ:
ᓈᓚᒃᑎᐅᓗᑎᒃ ᑲᑎᒪᒋᐊᕐᓂᐊᖅᑐᑦ ᐱᒋᐊᕐᓗᒍ ᐄᑉᐳ 13th ᑎᑭᓪᓗᒍ 15th 2010 ᐅᓪᓗᐃᑦ ᑭᖑᓕᕇᒃᑕᕐᓗᑎᒃ,
ᐱᒋᐊᕐᓗᑎᒃ 9:00−ᒥᑦ ᐅᓪᓛᒃᑯᑦ ᑎᑭᓪᓗᒍ ᖁᓛᓄᐊᖅᐸᑦ 12:00 ᐅᓪᓗᒃᑯᑦ ᐊᒻᒪ , 1:30−ᒥᑦ  ᐅᓐᓄᓴᒃᑯᑦ
ᑎᑭᓪᓗᒍ 5:00 ᐅᓐᓄᓴᒃᑯᑦ. ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᑕᐅᓯᐊᕐᓗᑎᒃ ᐅᓄᖅᑐ ᐃᖅᓱ ᕐᓂ ᖅ ᓴ -
ᐅᓗᑎᒡᓘᓐᓃᑦ ᐅᓐᓄᒃᓯᐅᖃᑦᑕᑐᐃᓐᓇᕆᐊᖃᖅᑐᑦ ᑲᑎᒪᓗᑎᒃ 7:00−ᒥᑦ ᐅᓐᓄᒃᑯᑦ ᑎᑭᓪᓗᒍ 9:00 ᐅᓐᓄᒃᑯᑦ.
ᓇᓃᓐᓂᐊᕐᓂᖓ ᓈᓚᒃᑎᑦᓯᓂᐅᑉ:
ᓈᓚᒃᑎᐅᓗᑎᒃ ᑲᑎᒪᔪᒫᖅᑐᑦ ᐃᖃᓗᖕᓂ ᐅᕙᓂ, ᓇᕕᒐᐃᑕ ᐃᓂᓐᒥ. 
ᐱᔾᔪᑎᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᓈᓚᒃᑎᑦᓯᓂᐅᑉ:
ᐱᔾᔪᑎᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᖅ ᓈᓚᒃᑎᐅᓗᑎᒃ ᑲᑎᒪᑎᓪᓗᒋᑦ ᐃᓕᔭᐅᔪᒪᓂᖓ ᑎᑎᕋᖅᑕᐅᒪᕕᖓᓐᓄᑦ
ᒪᓕᒐᖅᑎᒍᑦ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᒍᑦ, ᓇᓄᐃᑦ ᐃᓕᔭᐅᔪᒪᔪᑦ
"ᓂᕐᔪᑎᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᓕᖅᑐᑦ" ᑎᑎᕋᖅᑕᐅᒪᕕᖓᓐᓄᑦ.
"ᓂᕐᔪᑎᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᓕᖅᑐᑦ" ᑐᑭᖃᖅᑐᖅ ᐆᒪᔪᐃᑦ ᐃᓄᐃᓴᓗᐊᕆᐊᖏᓐᓂᒃ
ᐊᑦᑕᕐᓇᖅᓯᑐᐃᓐᓇᕆᐊᖃᖅᑐᑦ ᐅᕝᕙᓗ ᓄᖑᓐᓂᐊᖅᑐᕆᔭᐅᓕᕐᓂᐊᖅᑐᑦ ᐱᓪᓗᒋᑦ ᑎᒥᖏᑕ ᐋᖅᑭᒡᓯᒪᓂᖏᑦ
ᐊᒻᒪ ᓇᓗᓇᐃᖅᑕᐅᓯᒪᔪᓄᑦ ᐊᑦᑕᕐᓇᕈᑕᐅᔪᓐᓇᖅᑐᓄᑦ.
ᐃᓚᖓᑦ ᐱᔾᔪᑎᒋᔭᖓᑦ ᐆᒪᔪᑦ ᐃᓄᐃᓴᓗᐊᕆᐊᖏᓐᓄᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᑎᒍᑦ
ᒥᐊᓂᖅᓯᖁᓪᓗᒋᑦ "ᓂᕐᔪᑎᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᓕᖅᑐᓂᒃ" ᓄᖑᑕᐅᖁᓇᒋᑦ ᐅᕝᕙᓗ
ᐃᓄᐃᓴᓗᐊᕆᐊᖏᓐᓄᑦ ᐊᑦᑕᕐᓇᖅᓯᖁᓇᒋᑦ.  ᑕᐃᒪᓕ ᐆᒪᔪᓂᒃ ᐃᓕᓯᒃᐸᑕ ᑎᑎᕋᖅᑕᐅᒪᕕᖓᓐᓄᑦ "ᓂᕐᔪᑎᑦ
ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᓕᖅᑐᑦ" ᒐᕙᒪᒃᑯᑦ ᓴᓇᔭᕆᐊᖃᖅᑐᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓄᑦ
ᓂᕐᔪᑎᓄᑦ ᐊᒻᒪ ᓇᔪᒐᖏᓐᓄᑦ ᐃᑲᔪᖅᑕᐅᓗᑎᒃ − ᐊᓯᖏᓐᓄᑦ − ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ,
ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᐃᓘᓐᓇᖏᓐᓄᑦ ᐃᓄᐃᑦ ᑎᒥᖁᑎᒋᔭᖏᓐᓄᑦ ᐊᒃᑐᖅᑕᐅᓂᐊᖅᑐᓄᑦ
ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓄᑦ.   ᑖᒃᑯᐊᓗ ᐸᕐᓇᐅᑎᐅᔪᑦ ᐱᖃᓯᐅᔾᔨᓯᒪᔭᕆᐊᖃᖅᑐᑦ ᖃᓄᐃᓕᐅ ᕈᑕᐅᔭᕆ -
ᐊ ᖃᖅᑐᓂᒃ ᐱᐅᖅᓱᐊᕆᐊᖃᓕᖅᑎᓪᓗᒋᑦ ᐆᒪᔪᓂᒃ. 
ᑐᓂᓯᓂᖅ ᑎᑎᖅᑲᓂᒃ ᐃᓱᒪᒃᓴᖅᓯᐅᖃᓯᐅᔾᔭᐅᓂᐊᖅᑐᓂᒃ ᓈᓚᒃᑎᑦᓯᓂᐅᑉ:
ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ  ᑐᓂᔭᐅᓯᒪᓕᖅᑐᑦ ᑎᑎᖅᑲᓂᒃ ᑐᒃᓯᕋᐅᑎᓂᒃ ᓄᓇᕗᒥ ᐆᒪᔪ ᓕ -
ᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᕝᕕᖓᓐᓂᑦ ᐊᕙᑎᓕᕆᓂᕐᒧᑦ −
ᑲᓇᑕᒥ ᓂᕐᔪᓯᕆᓂᕐᒧᑦ ᐱᔨᑦᓯᖅᑎᒃᑯᑦ (ᑐᒃᓯᕋᐅᑎᖓᑦ).  ᑲᓇᑕᒥ ᓂᕐᔪᓯᕆᓂᕐᒧᑦ ᐱᔨᑦᓯᖅᑎᒃᑯᑦ ᑐᒃᓯᕋᐅᑎᖓᑦ
ᐊᒻᒪ ᐃᓚᓕᐅᑎᓯᒪᔪᑦ ᑎᑎᖅᑲᑦ ᐊᑑᑎᖃᖅᑐᑦ ᓇᓚᐅᒃᑎᐅᓗᑎᒃ ᑲᑎᒪᓂᕐᒧᑦ ᐊᑐᐃᓐᓇᐅᔪᑦ ᖃᕆᑕᐅᔭᒃᑯᑦ
ᓂᐱᓕᐅᖅᑕᐅᔪᓐᓇᖅᑐᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂ
ᐅᕙᓂ (www.nwmb.com), ᐅᕝᕙᓗ ᑐᓴᖅᑎᓪᓗᒋᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᕌᕈᑎᖏᓐᓂ
ᓇᓗᓇᐃᖅᑕᐅᓯᒪᔪᓂ ᐃᓱᐊᓂ ᐅᑯᐊ ᑐᓴᖅᑎᑦᑎᔾᔪᑎᑦ. 
ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᖃᐃᖅᑯᔨᓕᖅᐳᑦ ᐃᓚᐅᔪᒪᔪᓂᒃ ᑎᒥᐅᔪᓂᒃ ᐅᕝᕙᓘᓐᓃᑦ
ᑭᓇᒃᑯᑐᐃᓐᓇᕐᓂᒃ, ᐱᖃᓯᐅᑎᓪᓗᒋᑦ ᑕᖅᑲᒃᑯᓇᓐᖔᖅᑐᑦ ᑭᓇᒃᑯᑐᐃᓐᓇᐃᑦ, ᑐᓂᓯᖁᓪᓗᒋᑦ ᑎᑎᕋᖅᓯᒪᔪᓂᒃ
ᐱᔾᔪᑎᖏᓐᓂᒃ ᑲᓇᑕᒥ ᓂᕐᔪᓯᕆᓂᕐᒧᑦ ᐱᔨᑦᓯᖅᑎᒃᑯᑦ ᑐᒃᓯᕋᐅᑎᖓᓐᓄᑦ, ᐅᕝᕙᓘᓐᓃᑦ ᐱᓪᓗᒍ
ᐃᓕᔭᐅᔪᒪᓂᖏᑦ ᓇᓄᐃᑦ ᑎᑎᕋᖅᑕᐅᒪᕕᖓᓐᓄᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑎᓄᑦ, ᑎᑎᖅᑲᑦ
ᑐᓂᔭᐅᔭᕆᐊᖃᖅᑐᑦ ᐊᓂᒍᓚᐅᖏᓐᓂᖓᓂ ᓯᕿᓐᖑᔭᖅ 5:00 ᐅᓐᓄᓴᒃᑯᑦ ᐅᓪᓗᐊᓂ ᒫᔾᔨ 8th 2010.
ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ  ᑕᖅᑲᒃᑯᓄᖓ ᐊᑐᐃᓐᓇᐅᑎᑦᓯᓂᐊᖅᑐᑦ ᐃᓘᓐᓇᖏᓐᓂᒃ ᑎᑎ ᕋᖅ ᓯ -
ᒪᔪᓂᒃ ᑐᓂᔭᐅᓯᒪᔪᓂᒃ, ᒪᓕᒃᑕᐅᓂᐊᕐᒥᔪᑦ ᑲᓐᖑᓇᖅᑑᑎᑕᐅᔪᑦ ᐅᕝᕙᓗ ᑐᓴᖅᑕᐅᔭᕆᐊᖃᖏᓐᓂᖏᓐᓄᑦ
ᐃᓱᒫᓗᒍᑕᐅᔪᑦ.
ᑲᑎᒪᔭᖅᑐᖃᑕᐅᔪᑦ ᐊᒻᒪ ᐃᓚᐅᔪᑦ ᓈᓚᒃᑎᑦᓯᓂᐅᑉ:
ᓈᓚᒃᑎᐅᓗᑎᒃ ᑲᑎᒪᓂᐅᔪᖅ ᒪᑐᐃᖓᓂᐊᖅᑐᖅ ᑭᓇᒃᑯᑐᐃᓐᓇᕐᓄᑦ, ᑭᓯᐊᓂᓕ ᐃᓚᖓ ᑲᑎᒪᓂᕆᔭᖓᑦᑕ
ᑲᓐᖑᓇᖅᑐᒃᑰᕐᓗᑎᒃ ᒪᑐᓯᒪᓂᐊᖅᑐᑦ, ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑲᓐᖑᓇᖅᑐᖁᑎᖏᑦ ᒪᓕᒃᓗᒋᑦ
ᐅᕝᕙᓗ ᐃᒃᐱᖕᓇᓗᐊᖅᑐᑦ ᓴᖅᑭᑕᐅᔭᕆᖃᖏᑦ ᐅᕝᕙᓗ ᐅᖃᐅᑕᐅᔭᕆᐊᖏᑦ ᒪᑐᓯᒪᔾᔪᑕᐅᖃᑦᑕᕐᓂᐊᖅᑐᑦ.
ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᕕᒃᓴᖃᖅᑎᑦᓯᓂᐊᕐᒥᔪᑦ ᐅᖃᐅᓯᒃᑯᑦ ᑎᑎᕋᖅᓯᒪᖏᑦᑐᓂᒃ
ᑐᓂᓯᓂᕐᒥᒃ ᐃᓘᓐᓇᖏᓐᓂᑦ ᑲᑎᒪᔭᖅᑐᖃᑕᐅᓯᒪᔪᓂᑦ ᓈᓚᒃᑎᐅᓗᑎᒃ ᑲᑎᒪᓂᖃᖅᑎᓪᓗᒋᑦ, ᐊᑐᕈᓐᓇᖅᑐᑦ
ᐱᓕᕆᔨᖓᓐᓂᒃ, ᖃᐅᔨᒪᔨᑕᖓᓐᓂᒃ ᐅᕝᕙᓗ ᒪᓕᒐᕐᓂᐊᖅᑎᖓᓐᓂᒃ. ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ,
ᐊᒻᒪᓗ ᑲᑎᒪᔭᖅᑐᖃᑕᐅᓯᒪᔪᑦ ᐊᐱᖅᓱᕈᓐᓇᕐᓂᐊᖅᑐᑦ ᓇᓕᐊᖕᓂᑐᐃᓐᓇᖅ ᑲᑎᒪᔭᖅᑐᖃᑕᐅᓯᒪᔪᓂᒃ.
ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓂᓯᓂᐊᖅᑐᑦ ᑭᓇᒃᑯᑐᐃᓐᓇᕐᓂᒃ ᑲᑎᒪᔭᖅᑐᖃᑕᐅᓯᒪᔪᓄᑦ
ᑕᖅᑳᓐᖔᖅᑐᓂᒃ ᐱᕕᒃᓴᒥᒃ ᓂᓪᓕᕈᓐᓇᕐᓂᐊᕐᒪᑕ ᐊᒻᒪ ᐊᐱᖅᓱᕈᓐᓇᕐᓂᐊᕐᒪᑕ ᑲᑎᒪᔭᖅᑐᖃᑕᐅᓯᒪᔪᓄᑦ
ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.
ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ  ᐃᓱᒪᓕᐅᕐᓂᐊᖅᑐᑦ ᑭᖑᕐᖓᒍᑦ ᓈᓚᒃᑎᐅᓗᑎᒃ ᑲᑎ ᒪᓂ ᖃ ᓚ ᐅ ᖅ -
ᑎᓪᓗᒋᑦ, ᐊᒻᒪ ᐃᓱᒪᒃᓴᖅᓯᐅᕈᑕᐅᓚᐅᖅᑎᓪᓗᒋᑦ ᐃᓘᓐᓇᖏᑦ ᑎᑎᖅᑲᑦ ᑐᓂᔭᐅᓯᒪᔪᑦ ᐊᒻᒪ ᐅᖃᐅᑕᐅᓯᒪᔪᑦ.
ᖃᓄᖅ ᑐᓴᒐᒃᓴᒃᑲᓐᓂᕐᓂᒃ ᐱᒃᑲᓐᓂᕈᓐᓇᕐᒪᖔᖅᐱᑦ:
ᐱᔪᒪᒍᕕᑦ ᑐᓴᒐᒃᓴᓂᒃ ᑐᓂᓯᓂᕐᒧᑦ ᐅᕝᕙᓘᓐᓃᑦ ᑐᓐᓂᖅᑯᑎᖃᕐᓂᕐᒧᑦ ᑎᑎᕋᖅᓯᒪᔪᓂᒃ ᐅᕝᕙᓗ ᐊᓯᖏᓐᓂᒃ
ᐊᑑᑎᖃᖅᑐᓂᒃ ᑎᑎᖅᑲᓂᒃ, ᐱᔪᒪᒍᕕᒋᑦ ᒪᓕᒐᖏᑦ ᑕᒪᒃᑯᓄᖓ ᐊᑐᖅᑕᐅᔪᑦ ᓈᓚᒃᑎᐅᓗᑎᒃ
ᑲᑎᒪᓂᐅᖅᑎᓪᓗᒋᑦ ᐅᕝᕙᓗ ᑲᑎᒪᔾᔪᑎᒃᓴᖏᓐᓂᒃ ᓈᓚᒃᑎᐅᓗᑎᒃ ᑲᑎᒪᑎᓪᓗᒋᑦ, ᐅᕝᕙᓗ ᐱᔪᒪᑐᐊᕈᕕᑦ
ᑐᓴᒐᒃᓴᓂᒃ ᑲᑎᒪᖃᑕᐅᓂᕐᒧᑦ ᑕᖅᑲᒃᑯᓇᓐᖔᕐᓗᑎᑦ ᐅᕝᕙᓗ ᐃᓚᒋᔭᐅᓂᐊᕐᓗᑎᑦ ᑲᑎᒪᑎᓪᓗᒋᑦ
ᓈᓚᒃᑎᐅᓗᑎᒃ, ᐊᑏ ᑐᓴᖅᑎᓐᓂᐊᖅᐸᑎᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ:

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᕐᓂᐊᕐᕕᐊ 1379, ᐃᖃᓗᐃᑦ, ᓄᓇᕗᑦ   X0A 0H0
ᐅᖄᓚᐅᑦ: (867) 975-7300
ᓱᑲᑦᑐᒃᑯᑦ: (867) 975-7320
ᖃᕆᑕᐅᔭᒃᑯᑦ: receptionist@nwmb.com 
ᑐᑭᓯᒋᐊᕐᕕᖁᑎᖓᑦ ᖃᕆᑕᐅᔭᒃᑯᑦ: www.nwmb.com 


